
Ano ang Kahulugan ng Medicaid para sa Akin? 

Ang Medicaid ay isang programa na nagkakaloob sa mga taong may maliit na kita ng pagkakasakop sa 
pangangalagang pangkalusugan na mura ang halaga o walang gastusin.Ang Medicaid ay tinatawag rin 
na All Kids, Family Care at Moms & Babies. 

Ano ang Sakop ng Medicaid? 

Ang Medicaid ay naghahandog ng sakop para makakuha ka at ang inyong pamilya ng pangangalaga at 
mga serbisyo sa pag-iingat sa kalusugan na kailangan ninyo. Kung mayroon kayong Medicaid, kayo ay 
sakop sa mga serbisyo tulad ng mga pribadong plano ng seguro, kasama na ang: 

• Mga Serbisyo sa Inpatient sa Ospital – pangangalagang pangkalusugan na kailangan na mamalagi
nang magdamag sa ospital.

• Mga Serbisyo sa Outpatient – mga paggagamot o pagsusuri sa ipinagkakloob sa isang klinika.

• Mga Emerhensyang Serbisyo – medikal na pangangalaga para gamutin ang biglaan o malubhang
sakit o pinsala.

• Pangangalaga sa nagbubuntis at bagong panganak – pangangalagang pangkalusugan para sa
mga buntis na babae at kanilang mga sanggol na anak.

• Medikal na Mga Aparato at Kagamitan – mga bagay na kailangan para pamahalaan ang isang
medikal na kondisyon.

• Paggamot sa kalusugang pangkaisipan at pagkagumon sa bawal na gamot – mga serbisyo para
gamutin ang sakit sa kaisipan o problema ng pagkagumon sa bawal na gamot.

• Mga Serbisyo ng Doktor – mga pagbisita sa doktor.

• Mga Iniresetang gamot – gamot na kailangan ang reseta ng doktor.

• Rehabilitation – mga serbisyo tulad ng pangkatawan na terapewtika, terapewtika sa pamamagitan
ng trabaho o pananalita na terapewtika para makatulong sa isang taong gumaling mula sa pinasala o
sakit.

• Pagpaplano ng Pamilya – pagpipigil sa panganganak at iba pang mga serbisyo sa pangangalaga ng
reproduktibong kalusugan.

• Mga Serbisyo sa Laboratoryo at X-Ray – mga pagsusuri para makilala ang isang sakit o problema.

• Pangangalaga sa Paningin – mga eksaminasyon sa mata at mga salamin sa mata.

• Pambatang pangangalaga – regular na check-up at mga pagpapabakuna para sa mga bata.

• Pangangalaga ng Ngipin para sa mga bata – regular na mga check-up, mga dental sealant at iba
pang uri ng mga paggagamot para sa mga bata.

• Emerhensya na Pangangalaga ng Ngipin para sa mga adulto – limitadong pangangalaga ng
ngipin para sa mga adulto para gamutin ang mga emerhensyang kondisyon.



Paano Ko Malalaman Kung Kuwalipikado ako? 

Maaari kayong makakuha ng Medicaid kung kayo ay kumikita ng mas mababa sa $15,850 kada taon 
bilang isang indibiduwal o $21,400 bilang mag-asawa. Iba namang limitasyon ang ginagamit para sa 
mga bata, mga matanda at mga taong may kapansanan. 

Bumisita sa Get Covered Illinois – Ang Opisyal na Merkado ng Illinois para sa Kalusugan sa 
www.GetCoveredIllinois.gov at sagutan ang ilang mga katanungan para malaman kung kayo ay 
kuwalipikado. Kung marahil na hindi kuwalipikado kayo para sa Medicaid, kayo ay gagabayan sa 
website ng Merkado kung saan maaari kayong bumili ng iba pang mga uri ng seguro pangkalusugan 
at maaaring maging kuwalipikado para sa isang diskuwento. Ang Medicaid at seguro na hinahandog 
ng Merkado ay parehong magkakaloob ng malawakang pagkakasakop sa pangangalagang 
pangkalusugan. 

May Makakatulong Ba sa Akin sa Pag-apply? 

Oo. May mga tiyak na dalubhang tagapayo na tinatawag na mga Maglalayag na handang sagutin 
ang inyong mga katanungan ng libre at makatulong sa inyong pag-apply sa pagkakasakop sa 
seguro pangkalusugan nang personal. Bumisita sa www.GetCoveredIllinois.gov para makahanap ng 
Maglalayag na malapit sa inyo. 

Paano kung Mayroon na Akong Medicaid? 

Kung kayo at ang inyong pamilya ay sakop na ng Medicaid, sa gayon ay hindi na ninyo kailangang 
bumili ng dagdag pang pagkakasakop sa seguro pangkalusugan. 

Kung mayroon kayong kilala na walang Medicaid o ibang pagkakasakop sa seguro pangkalusugan, 
sabihin sa kanilang bumisita sa Merkado sa www.GetCoveredIllinois.gov para lubos pang matutunan 
ang tungkol sa bagong mga opsyon sa pagkakasakop sa seguro pangkalusugan ngayon. Maaari rin 
kayong tumawag sa Help Desk sa (866) 311-1119 na bukas buong linggo mula 8 a.m. hanggang 8 p.m. 

